
 

 

 

ᑐᓴᒐᒃᓴᖅ 

 

ᑐᑭᓯᒋᐊᒃᑲᓐᓂᕈᓐᓇᖅᐳᑎᑦ ᐅᕙᓂ: 

http://www.isuma.tv/uvagut-tv-media-info 

ᐅᕙᒍᑦ ᑏᕖ ᓴᖅᑭᔭᖃᑦᑕᕐᓂᐊᓕᖅᑐᖅ (ᔭᓄᐊᕆ 18 ᐱᒋᐊᕐᓗᒍ): uvagut.tv 

 

ᔭᓄᐊᕆ 14, 2021. 12:01 ᐅᓐᓄᐊᒃᑯᑦ, ᓇᒡᒐᔾᔭᐅᓕᖅᐸᑦ ᔭᓄᐊᕆ 18, ᓄᓇᕗᒥᑦ ᓇᖕᒥᓂᖅᓱᖅᑐᑦ 

ᑕᑯᒃᓴᐅᔪᒃᓴᓕᕆᔩᒃ (NITV) ᓯᕗᓪᓕᖅᐹᑦᑎᐊᕐᒥᒃ ᐃᓄᒃᑑᕐᑐᓂᒃ ᑕᕆᔭᐅᑎᒃᑯ ᓴᖅᑭᑎᑦᑎᓛᓯᕗᑦ. 

 

ᐅᕙᒍᑦ ᑏᕖ (ᑕᕐᕆᔭᕈᓐᓇᐅᑎᕗᑦ) ᓴᖅᑭᔮᑎᑦᑎᖅᑲᑦᑕᕐᓂᐊᓕᖅᐳᖅ ᐃᓄᐃᑦ ᐱᖅᑯᓯᖏᓐᓂᒃ, ᐃᓕᖅᑯᓯᖏᓐᓂᑦ, 

ᐅᖅᑲᐅᓯᖏᓐᓂᓗ ᐊᑐᕐᓗᑎᑦ,  ᐃᑲᕐᕋᓂᑦ 168ᓂᒃ ᐱᓇᓱᐊᕈᓯᐅᑉ ᐃᓗᐊᓂ.  ᐃᓄᒃᑑᕐᑐᑦ ᐱᖑᐊᖅᑏᑦ, 



ᑕᕐᕆᔭᒐᓴᐃᑦ, ᓂᐱᓕᐅᖅᑕᐅᓯᒪᔪᓪᓗ ᓵ (Shaw) ᕿᓪᓚᔾᔪᒐᖏᑦᑎᒍᑦ, ᕿᓪᓚᔾᔪᒐᖃᕐᑐᑦ  610,000ᖑᕗᑦ 

ᑲᓇᑕᓕᒫᕐᒥ, ᐅᑭᐅᖅᑕᕐᑐᕐᒥᑦ ᑯᐊᐸᒃᑯᑦ ᕿᓪᓚᔾᔪᒐᖓᑦᑎᒎᖅᑲᑦᑕᕐᓂᐊᕆᕗᖅ ᓄᓇᕗᒥᑦ, ᓄᓇᑦᑎᐊᕐᒥᓪᓗ. 

ᐊᓯᖏᑦ ᖃᖓᑦᑕᖅᑎᑕᐅᓯᒪᔪᑦ (Satellite) ᕿᓪᓚᔾᔪᒐᖃᕐᑐᓪᓗ ᑕᕐᕆᔭᖅᑎᑦᑎᔪᓐᓇᑐᐃᓐᓇᕆᐊᖃᓛᕆᕗᑦ 

ᑕᖅᑭᕆᓛᕐᑕᑦᑎᓐᓂ ᐊᒋᑐᓂᒃ. ᖃᕆᑕᐅᔭᒃᑯᑦ ᑕᑯᒋᐊᖅᑕᐅᔪᓐᓇᕐᒥᔪᖅ ᐅᕙᒍᑦ ᑏᕖ uvagut.tv  

ᓄᓇᕐᔪᐊᓕᒫᕐᒥ ᖃᖓᑐᐃᓐᓇᓕᒫᑦᑎᐊᖅ 24/7. 

 

*  ᓇᐃᓴᖅᑕᐅᓯᒪᔪᑦ ᑭᖑᓪᓕᖅᐹᖑᓚᐅᖅᐳᖅ ᓄᕕᐱᕆ 30, 2020. 

 

ᓯᕗᓪᓕᖅᐹᑦᑎᐊᕐᒥ ᖃᖓᑐᐃᓐᓇᓕᒫᖅ ᓄᓇᖃᖅᑳᕐᑐᑦ ᐅᖃᐅᓯᖏᓐᓂᒃ ᐊᑐᕐᓗᑎᑦ ᕿᓪᓚᔾᔪᒐᖃᕐᓂᐊᓕᖅᐳᑦ, 

APTN, ᕿᓪᓚᔾᔪᒐᖓᑦ ᓴᖅᑭᓚᐅᖅᑎᓪᓗᒍ, ᑐᒡᓕᕆᔭᐅᓂᐊᖅᑐᖅ 762ᖑᓪᓗᑎᒃ ᕿᓪᓚᔾᔪᒐᐃᑦ ᓴᖅᑭᔮᕐᐸᒃᑐᑦ 

ᑲᓇᑕᒥ. ᐅᕙᒍᑦ ᑏᕖ ᐅᓄᖅᓯᒋᐊᖅᑎᑦᑎᓂᐊᖅᑐᖅ 500% ᒥᒃ ᓄᓇᖃᖅᑳᕐᑐᑦ ᐅᖃᐅᓯᖏᓐᓂᒃ ᐱᖅᑯᓯᖏᓐᓂᓗ 

ᓴᖅᑭᔮᕐᑎᑦᑎᓂᕐᒥᒃ ᑕᕐᕆᔭᕈᓐᓇᐅᑎᒃᑯᑦ.  

 

ᐃᓄᖕᓂᑦ ᓴᓇᔭᐅᓯᒪᔪᑦ ᑕᕐᕆᔭᒐᒃᓴᑦ ᓴᖅᑭᑉᐸᓕᓚᐅᖅᓯᒪᕗᑦ ᐊᕐᕌᒍᑦ ᐊᕙᑎᑦ ᒪᕐᕈᐃᓪᓗᐊᖅᖢᒍ, ᓴᓇᔨᖏᑦ 

ᐅᒃᐱᕆᔭᖃᓚᐅᕐᒪᑕ ᐃᓄᒃᑐᕐᑑᓂᒃ ᑕᐅᑐᒍᓐᓇᕈᒪᓪᓗᑎᑦ ᑕᕐᕆᔭᕈᓐᓇᐅᑎᒃᑯᑦ, ᐸᐸᑦᑎᔪᒪᓪᓗᑎᒃ 

ᐃᓕᖅᑯᓯᖏᓐᓂᒃ, ᐃᓅᖃᑎᖏᓐᓂᓗ ᖃᐅᔨᑎᑦᑎᒃᑲᓐᓂᕈᒪᓪᓗᑎᒃ ᑭᓇᐅᓂᖏᓐᓂᒃ, ᐃᓕᑦᑎᒃᑲᓐᓂᕈᒪᓪᓗᑎᒡᓗ 

ᐃᓅᖃᑎᖏᓐᓂ. ᐅᕙᒍᑦ ᑏᕖ ᓴᓇᔨᖏᑦ ᑭᒡᒐᖅᑐᐃᓚᐅᖅᓯᒪᒋᕗᑦ ᑲᓇᑕᒥ 2019ᒥᑦ ᕕᓂᔅ ᐃᑕᓕᒥᑦ, 

ᓄᓇᕐᔪᐊᓕᒫᕐᒥ ᑕᑯᔪᒥᓇᓛᕆᔭᐅᕙᒃᑐᑦ ᑕᑯᔭᒐᖃᕐᕕᒡᔪᐊᖅᒥ ᓴᖅᑭᔭᕐᑎᑕᐅᕙᒃᖢᑎᑦ ᑕᖅᑭᓄᑦ ᐊᕐᕕᓂᓖᖕᓂ, 

ᓴᓇᖑᐊᕐᑏᑦ ᐱᖑᐊᕐᑏᓪᓗ ᑲᑎᑉᐸᑐᑦ ᑕᒡᕙᓂ Venice Biennale of Art. ᑕᕐᕆᔮᓕᐊᕆᔭᐅᓯᒪᔪᖅ ᓄᐊ 

ᐱᐅᒑᑦᑐᑉ ᐅᓪᓗᕆᓚᐅᖅᑕᖓ  ᐱᖑᐊᖅᑎᖏᑦ ᐅᐱᒋᔭᐅᓪᓗᑎᑦ ᐃᓄᒃᑐᑦ ᐅᖃᓪᓚᖕᓂᖏᓐᓂᑦ 

ᓂᕈᐊᖅᑕᐅᓕᕐᓂᖅᐳᑦ ᑭᒡᒐᖅᑐᐃᖁᔭᐅᓪᓗᑎ ᑲᓇᑕᒥ, ᓄᓇᖃᖅᑳᕐᑐᑦ ᐅᖃᐅᓯᖏᑦ ᐃᓕᑕᕆᔭᐅᑎᓪᓗᒋᑦ 

ᓄᓇᕐᔪᐊᓕᒫᕐᒥ ᑭᒡᒐᖅᑐᖅᑎᐅᕙᒃᑐᓄᑦ United Nation. 

 

ᐅᕙᓐᓄᓪᓕ  ᐅᕙᒍᑦ ᑏᕖ ᓴᖅᑭᓐᓂᐊᓕᕐᓂᕆᔭᖓ ᑲᒪᓇᖅᑑᕗᖅ, ᓂᕕᐊᖅᓵᖑᑎᓪᓗᖓ ᑕᑯᔪᓐᓇᕈᒪᓚᐅᖅᓯᒪᒐᒪ 

ᐃᓕᖅᑯᓯᑦᑎᓐᓂ ᐅᖃᐅᓯᑦᑎᓐᓂᓗ ᐊᑐᖅᑐᓂᒃ ᑕᕐᕆᔭᕈᓐᓇᐅᑎᒃᑯᑦ, ᓘᓯ ᑐᓗᒐᕐᔪᒃ ᐅᖃᕐᐳᖅ, 



ᐃᒃᓯᕙᐅᑕᕆᔭᐅᔪᖅ ᐊᐅᓚᑦᑎᔨᐅᓪᓗᓂᓗ NITV ᑲᑎᒪᔨᖏᓐᓄᑦ, ᓴᖅᑭᑎᑦᑎᓯᒪᔪᖅ ᑕᕐᕆᔭᒐᒃᓴᕐᒥᒃ ᑏᔭ ᐊᒻᒪ 

ᐱᐅᔪᖅ, ᐃᓄᒃᑑᖅᑐᖅ ᓄᑕᕋᕐᓄᑦ ᑐᕌᖓᓪᓗᓂ. 

 

ᐃᓐᓇᐃᑦ ᖃᐅᔨᒪᔨᒋᓪᓗᑎᒍ ᐃᓕᖅᑯᓯᑦᑎᓐᓂ ᐱᖅᑯᓯᑦᑎᓐᓂᓗ, ᓂᐱᓕᐅᖅᑕᐅᔭᕆᐊᓖᑦ 

ᐊᔾᔨᓕᐅᖅᑕᐅᕙᒡᓗᑎᓪᓗ ᓄᓇᒦᓐᓂᖏᓐᓂ, ᓴᖅᑭᑎᓇᓱᖃᑦᑕᖅᑕᕗᑦ ᖃᐅᔨᒪᔨᒋᒐᑦᑎᒍ, ᕿᑐᕐᙵᕗᑦ, 

ᐃᕐᙳᑕᕗᑦ, ᓯᕗᕚᒃᓴᕗᓪᓗ ᑕᑯᔪᓐᓇᖃᑦᑕᓛᖁᓪᓗᒋᑦ ᐃᓕᖅᑯᓯᑦᑎᓐᓂ, ᓈᓚᒍᓐᓇᕐᓗᑎᑦ  ᐅᖃᐅᓯᑦᑎᓐᓂ, 

ᑕᒪᓐᓇ ᓴᖅᑭᑎᑦᑎᓯᒪᓂᖅ ᐱᒻᒪᕆᐅᓪᓚᕆᒃᑐᖅ. 

 

ᐊᔾᔨᓕᐅᕆᔨ (Dr.) ᓴᖅᑲᓕᐊᓯ ᑯᓄᒃ (O.C.) NITV-ᒥᒃ ᐱᒋᐊᖅᑎᑦᑎᖃᑕᐅᓚᐅᖅᓯᒪᔪᖅ, ᐃᓱᒪ 

ᐊᔾᔨᓕᐅᕆᔨᒃᑯᓐᓂᓗ ᖁᕕᐊᒋᔭᖃᓪᓚᕆᒃᑐᖅ ᑕᒪᓐᓇ ᓯᕗᓪᓕᖅᐹᑦᑎᐊᖑᓂᖓᓂᒃ ᐊᑐᖅᑕᕗᑦ. 

“ᓇᖕᒥᓂᖅᓱᓕᓚᐅᖅᓯᒪᕗᒍᑦ ᐊᕙᑎᓪᓗ ᖁᓕᓪᓗ ᐱᖓᓱᑦ ᐊᕌᒍᓕᖅᑐᑦ, ᑕᑯᖑᐊᕐᐸᓕᓚᐅᖅᓯᒪᔪᒍᑦ 

ᕿᓪᓚᔾᔪᒐᖅᑖᕈᒪᓪᓗᑕ ᓇᖕᒥᓂᖅ. ᑭᖑᕚᕗᑦ ᑕᐃᒪᖓᓂᐊᓗᒃ ᐃᓅᓯᒪᖕᒪᑕ ᐊᔪᖏᓐᓂᓂ ᐊᑐᖅᖢᓂᒡᔪᒃ, 

ᓄᓇᓖᑦ ᐃᑲᔪᖅᑎᒌᒃᐸᒃᖢᑎᑦ. ᒫᓐᓇᐅᓕᖅᑐᖅ ᐅᓂᑳᑐᐊᕐᓂᖅ ᐊᔾᔨᒋᔪᓐᓃᕋᓗᐊᖅᑎᓪᓗᓂᐅᒃ, ᐅᓂᒃᑳᕐᓂᒃᑯ 

ᐃᓄᐃᑦ ᐱᖅᑯᓯᖏᑦ ᐃᓕᖅᑯᓯᖏᓪᓗ ᓯᕗᕚᕆᓛᖅᑕᑦᑎᓐᓄᑦ ᑕᐅᑐᒃᑕᐅᔪᓐᓇᕐᓂᐊᓕᖅᐳᑦ ᑕᕐᕆᔭᕈᓐᓇᐅᑎᒃᑯᑦ 

ᐅᕙᒍᑦ ᑏᕖ ᐃᑭᑕᐅᑐᐃᓐᓇᕐᓗᓂ”  

 

ᐅᕙᒍᑦ ᑏᕖ ᖃᐅᑕᒫᑦᑎᐊᖅ ᐃᑲᕐᕋᓂᒃ ᑕᓪᓕᒪᓂᒃ  ᓴᖅᑭᔮᕐᑎᑦᑎᖃᑦᑕᕐᓂᐊᖅᑐᖅ ᓄᑕᕋᖅᓯᐅᑎᓂᒃ,  ᐃᓄᐃᑦ 

ᑕᑯᓐᓇᒐᓴᓕᕆᔨᒃᑯᑦ ᓇᖕᒥᓂᕆᔭᖓᑦ ᑕᑯᒋᓇᐃ ᐃᓚᒋᔭᐅᓂᐊᕆᓪᓗᓂ, ᓵᓚᒃᓴᖃᑕᐅᓯᒪᖕᒥᔪᖅ 

ᐱᒻᒪᕆᐅᓛᕆᔭᐅᓪᓗᓂ. ᐃᓄᕕᐊᓗᐃᑦ ᐊᔾᔨᓕᐅᕆᔨᖏᑦ ᓴᖅᑭᔮᖅᑎᑦᑎᖃᑦᑕᕐᓂᐊᕐᒥᔪᑦ, ᐅᑯᐊᓗ; ᐃᓱᒪ, 

ᐊᕐᓇᐃᑦ ᐊᔾᔨᓕᐅᕆᔩᑦ, ᐊᖅ ᓯᖅ, ᑭᖑᓖᑦ, ᑕᖅᑯᑦ; ᓵᓚᒃᓴᖃᑦᑕᖅᓯᒪᔪᑦ ᑕᕐᕆᔭᒐᒃᓴᑦ ᐊᑕᓈᕐᔪᐊᑦ, 

ᑕᕐᕆᔭᕈᒥᓇᖅᑐᑦ ᐊᔾᔨᒌᖏᑦᑐᑦ, ᐱᓪᓚᑦᑖᕐᑐᕕᓃᓪᓗ, ᓴᖅᑭᔮᑲᐅᑎᒋᕙᒃᑐᓪᓗ ᐅᑯᐊᖑᓪᓗᑎᒃ ᓯᓚᒃᑯᑦ ᓯᓈᓂ, 

ᑐᙵᓇᕐᓂᖅ. ᐅᕙᒍᑦ ᑏᕖ ᓴᖅᑭᔮᑲᐅᑎᒋᑎᑦᑎᓂᐊᕆᕗᖅ ᑲᑎᒪᑎᓪᓗᒋ ᓄᓇᕗᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᓄᓘᔭᓪᓗ ᐅᔭᕋᕐᓂᐊᖅᑎᒃᑯᖏᑦ, ᐊᖏᒡᓕᒋᐊᖅᑎᑦᑎᔪᒪᑎᓪᓗᒋᑦ ᐊᖅᑯᑎᒃᓴᒥᒃ ᐃᒃᐱᑭᑦᑐᕐᔪᐊᒧᑦ. 

ᑕᕐᕆᔭᖅᑕᐅᔪᓐᓇᓛᕐᑐᖅ ᑲᓇᑕᓕᒫᕐᒥ ᓄᓇᕐᔪᐊᓕᒫᕐᒥᓪᓗ. 

 

ᐅᕙᒍᑦ ᑏᕖ & ᓄᓇᕗᑦ ᓇᖕᒥᓂᖅᓱᖅᑐᑦ ᑕᑯᒃᓴᐅᔪᒃᓴᓕᕆᔨᑦ 

 



ᐅᕙᒍᑦ ᑏᕖ ᐱᒋᐊᖅᑎᑕᓯᒪᕗᖅ ᓄᓇᕗᑦ ᓇᖕᒥᓂᖅᓱᖅᑐᑦ ᑕᑯᒃᓴᐅᔪᒃᓴᓕᕆᔨᑦ (NITV) ᑲᑎᒪᔨᖏᓐᓂᒃ, 

ᐃᓱᒪ IsumaTV -ᒃᑯᓐᓂᓗ, ᑕᑯᒃᓴᐅᖃᑦᑕᕐᓂᐊᕐᒥᔪᑦ ᐃᓄᐃᑦ ᑕᑯᓐᓇᒐᒃᓴᓕᕆᔩᑦ, ᐊᓯᖏᓪᓗ ᐃᓄᖕᓄᑦ 
ᓴᖅᑭᑦᑕᐅᓯᒪᔪᑦ ᓇᖕᒥᓂᕐᓱᖅᖢᑎᒃ ᑕᑯᒃᓴᐅᔪᒃᓴᓕᐅᖅᑎᓄᑦ. ᓴᖅᑭᔮᖃᑦᑕᖅᓯᒪᔪᑦ ᖃᕆᑕᐅᔭᒃᑯᑦ www.isuma.tv  

 NITV ᐃᓄᖕᓄᑦ ᓇᖕᒥᓂᕆᔭᐅᕗᖅ ᐊᐅᓚᑕᐅᓪᓗᓂᓗ, ᐅᑭᐅᖅᑕᖅᑐᒥᒃ ᓴᖅᑭᑎᖅᑕᐅᓯᒪᔪᓂᒃ 

ᓴᖅᑭᔮᖅᑎᑦᑎᔪᓐᓇᖅᑐᑦ ᑕᕐᕆᔭᕈᓐᓇᐅᑎᒃᑯᑦ ᐃᑭᐊᖅᑭᕕᒃᑯᓪᓗ, ᐃᓕᓴᕆᔭᐅᓯᒪᔪᑦ CRTC ᑲᑎᒪᔨᖏᓐᓄ. 

ᐱᒋᐊᖅᑎᑕᐅᓚᐅᖅᓯᒪᔪᖅ 1991ᒥᒃ ᐃᒡᓗᓕᒃ, ᓄᓇᕗᒥᑦ, ᐃᓕᓐᓂᐊᕐᕕᐅᕙᒃᖢᓂ ᐃᓄᖕᓄᑦ ᐊᔾᔨᓕᐅᕆᓂᖅ 

ᓄᓇᓕᖏᓐᓂ, NITV ᓴᓇᔨᖏᑦ ᐃᓕᑦᑎᕙᓪᓕᐊᖏᓐᓇᐅᔭᖅᐳᑦ ᐊᔾᔨᓕᐅᕆᓂᐅᑉ ᐃᓗᐊᓂ, 

ᓄᑖᖑᖅᐸᓪᓕᐊᖏᓐᓇᐅᔭᕐᒪᑕ ᐊᔾᔨᓕᐅᕈᑏᑦ ᓂᐱᓕᐅᕈᑏᓪᓗ, ᐸᐸᑦᑎᓇᓱᒃᐸᒃᖢᑎᑦ ᐃᓄᐃᑦ ᐅᖃᐅᓯᖏᓐᓂᒃ, 

ᐱᖅᑯᓯᖏᓐᓂᓗ, ᐱᙳᐊᕐᓂᒃᑯᑦ, ᐊᔾᔨᓕᐅᕆᓂᒃᑯᑦ, ᑕᑯᒃᓴᐅᑎᑦᑎᕙᒃᖢᑎᒡᓗ ᑕᑯᔭᒐᖃᕐᕕᖕᓂ. 

 

ᐅᕙᒍᑦ ᑏᕖ ᖁᔭᓕᑦᑎᐊᖅᑐᑦ ᐃᓕᓴᕆᔪᒪᓪᓗᓂᒡᔪᓪᓗ ᐃᑲᔪᖅᓱᖅᑕᐅᓂᖏᓐᓂᒃ ᓄᓇᖃᖅᑳᕐᑐᑦ 

ᐊᔾᔨᓕᐅᕆᔨᖏᑦᑕ ᑎᑎᕋᕐᕕᖓᓐᓂᒃ. 

ᓯᓐᑎᐊ ᐊᑦᔅᑎᓐ, ᐊᖕᒪᓗᖅᑐᖅ ᐅᔭᕋᒃ ᑐᓴᐅᒪᑎᑦᑎᔨᑦ 416.910.7740 

cynthia@roundstonepr.com 

Cynthia Amsden, Roundstone Communications 416.910.7740 
cynthia@roundstonepr.com  

Facebook: facebook.com/Uvaguttv Twitter: twitter.com/Uvaguttv Instagram: instagram.com/Uvaguttv  

Uvagut TV Livestream (starting January 18): uvagut.tv  

 


